
Mahadevaproktam Shivanamamarmopadesham

మహాదేవప్రోక్తం   శివనామమర్మోపదేశమ్
Document Information

Text title : Mahadevaproktam Shivanamamarmopadesham

File name : mahAdevaproktaMshivanAmamarmopadesham.itx

Category : shiva, shivarahasya, upadesha, advice

Location : doc_shiva

Proofread by : Ruma Dewan

Description/comments : shrIshivarahasyam | ugrAkhyaH saptamAMshaH | adhyAyaH 23| 198-237||

Latest update : June 16, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 21, 2024

sanskritdocuments.org



Mahadevaproktam Shivanamamarmopadesham

మహాదేవప్రోక్తం   శివనామమర్మోపదేశమ్

(శివరహస్యాన్తర్గతే  ఉగ్రాఖ్యే )
- శివపార్తవతీసంవాదే -

పార్వత్యువాచ ।
భగవన్ శ్రీమహాదేవ  సర్వలోకశివఙ్కర । ౧౯౮.౨
అద్యైకం  ప్రష్టుమిచ్ఛామి   తద్వదస్వ కృపానిధే ।
అష్టోత్తరసహస్రం    తు నామ్నాముక్తం త్వయా పురా ॥ ౧౯౯॥
తాని నామాని ముఖ్యాని ముక్తిదాని న సంశయః ।
తత్రాప్యత్యుత్తమం  నామ కిమస్త్యేకం వదస్వ మే ॥౨౦౦॥
యన్నామజపమాత్రేణ  ముక్తిర్హస్తగతా   భవేత్ ।
మహాదేవ ఉవాచ ।
శివ ఇత్యస్తి యన్నామ తద్ధి నామోత్తమోత్తమమ్ ॥౨౦౧॥
తదేవ పరమం బ్రహ్మ  తదేవాహం వరాననే ।
శివనామస్వరూపేణ వ్యక్త బ్రహ్మాహమేవ  హి ॥౨౦౨॥
శివనామాహమేవేతి విజానీహి యథార్థతః  ।
తదవ్యక్తం  పరం బ్రహ్మ  వేదాన్తప్రతిపాదితమ్  ॥౨౦౩॥
తత్తదేవ విజానీహి శివ ఇత్యక్షరద్వయమ్ ।
ఇదం వ్యుత్పత్తిరహితం శివనామ నిరఞ్జనమ్  ॥౨౦౪॥
నిరాకారం పరం బ్రహ్మ  నైతస్మాద్బ్రహ్మ  విద్యతే ।
ఉపాసితవ్యమేతద్ధి బ్రహ్మేత్యన్వహమాదరాత్  ॥౨౦౫॥
శివ ఇత్యక్షరాకారమక్షరం బ్రహ్మ  శాశ్వతమ్ ।
నమఃపూర్వం యకారాన్తం బ్రహ్మేదం  చాద్య పూజ్యతే ॥౨౦౬॥
బ్రహ్మస్వరూపమాప్నోతి  బ్రహ్మవిద్బ్రాహ్మణో  జనః ।
ఏవమేతద్బ్రహ్మతత్త్వం యో విజానాతి తత్త్వతః ॥౨౦౭॥

మహాదేవప్రోక్తం   శివనామమర్మోపదేశమ్

స బ్రహ్మవిదితి  జ్ఞేయస్తదన్యో  బ్రహ్మ  (వి) తన్న హి ।
బ్రహ్మకోశం  చతుర్జాలం  యం మృత్యుర్నావపశ్యతి ॥౨౦౮॥
తదాప్యతీత్య ప్రాప్నోతి  బ్రహ్మ  బ్రహ్మవిదీదృశమ్  ।
ఏవముక్తా మహావిద్యా బ్రహ్మవిద్యా  మయాధునా ॥౨౦౯॥
గోపనీయా ప్రయత్నేన  నాఖ్యేయాయస్యకస్య చిత్ ।
ఇయం హి పరమా విద్యా మోక్షవిద్యేతి గీయతే ॥౨౧౦॥
నాతః పరం మోక్షవిద్యా సర్వస్వమియమేవ హి ।
తారకం బ్రహ్మ  పరమం శివ ఇత్యక్షరద్వయమ్ ॥౨౧౧॥
నైతస్మాదపరం  కిశ్చిత్తారకం బ్రహ్మ  సర్వథా ।
ఇదమేవ పరం బ్రహ్మ  కాశ్యాం మల్లిఙ్గధారిణామ్   ॥౨౧౨॥
అన్తకాలోపరక్తానాం మయా దేవ్యుపదిశ్యతే ।
మల్లిఙ్గమితి   తజ్జ్ఞేయం  కేవలం భస్మధారణమ్ ॥౨౧౩॥
రుద్రాక్షధారణం  తద్వత్కేవలం లిఙ్గపూజనమ్  ।
పఞ్చాక్షరం జపేన్నిత్యం రుద్రాధ్యాయం  జపేత్తథా ॥౨౧౪॥
సోమవారవ్రతే  నిష్ఠా మత్కథాశ్రవణే  రతిః ।
ఇమాని మమ లిఙ్గాని  యేషామవ్యభిచారతః ॥౨౧౫॥
తేభ్య ఏవ పర బ్రహ్మ  మయా దేవ్యుపదిశ్యతే ।
ఇదం యత్తారకం బ్రహ్మ  శివనామాభిధం శివే ॥౨౧౭॥
ఏతస్మిన్బ్రహ్మణి శ్రద్ధా  న వినా మదనుగ్రహమ్  ।
అనన్తపుణ్యపూతాత్మా మదనుగ్రహసంయుతః  ॥౨౧౭॥
తారకం బ్రహ్మ  పరమమిదం మత్వాధితిష్ఠతి  ।
సర్వథా దీప్యతే దేవి న యస్మిన్మదనుగ్రహః  ॥౨౧౮॥
న తస్యాత్ర బ్రహ్మబుద్ధిర్జన్మకోట్యర్బుదైరపి     ।
బ్రహ్మబుద్ధిః   న యస్యాత్ర మ సంసారీ భవిష్యతి ॥౨౧౯॥
పునః పునః స సంసారీ నరకం చాధిగచ్ఛతి ।
మదర్థం  కోటిశో ధర్మాః కృతా యేనముహుర్ముహుః ॥౨౨౦॥
తస్యాత్ర భవతి శ్రద్ధా  బ్రహ్మబుద్ధిశ్చ   జాయతే ।
పరం బ్రహ్మేదమేవేతి యో జానాతి విశేషతః ॥౨౨౧॥

మహాదేవప్రోక్తం   శివనామమర్మోపదేశమ్

స న సంసారభాగ్భూయో భవిష్యతి వరాననే ।
అనేకకల్పపర్యన్తం తపస్తప్తం  భవేద్యది ॥౨౨౨॥
తదా బ్రహ్మేదమేవేతి  విజానాతి విశేషతః ।
అనేకకల్పపర్యన్తం యది మల్లిఙ్గధృగ్భవేత్   ॥౨౨౩॥
తదా బ్రహ్మేదమేవేతి  విజానాతి విశేషతః ।
బ్రహ్మవిద్యామిమాం  దేవియోఽన్యథా భావయిష్యతి ॥౨౨౪॥
బ్రహ్మవిద్యేయమధునా  తుభ్యముక్తా మయా శివే ।
న మయోక్తా పురాన్యస్మై  సత్యం సత్యం న సంశయః ॥౨౨౫॥
త్వయాప్యత్యన్తభక్తాయ బ్రహ్మవిద్యేయముత్తమా  ।
వక్తవ్యాతివినీతాయ నాన్యస్మై  తు కదాచన ॥౨౨౬॥
విద్యేయం గోపనీయైవ  ప్రయత్నేన  వరాననే ।
యతోమోక్షప్రదా  విద్యా సేయమేవేతి మన్మహే ॥౨౨౭॥
త్వమత్యన్తప్రియాసీతి  మోక్షవిద్యేయమమ్బికే ।
తుభ్యముక్తా మయా ప్రీత్యా  గోపనీయాపి వస్తుతః ॥౨౨౮॥
- -

గౌతమ ఉవాచ
ఇత్యుక్తాం పరమాం విద్యామిమాం జ్ఞాత్వా  తదా శివా ।
ఆచఖ్యౌ స్వకుమారాయ షణ్ముఖాయ శివాజ్ఞయా  ॥౨౨౯॥
ఆచఖ్యౌ నన్దికేశాయ  కుమారో గిరిజాజ్ఞయా  ।
అగస్త్యాయ సమాచఖ్యౌ స కుమారజ్ఞయా  తతః ॥౨౩౦॥
అగస్త్యో మహ్యమాచఖ్యౌ నన్దికేశాజ్ఞయా   తతః ।
యుష్మభ్యముక్తా విద్యేయం ప్రసఙ్గాదధునా   మయా ॥౨౩౧॥
ఇయం తు పరమా విద్యా దుర్లభా  మోక్షదా ద్విజాః ।
గోపనీయా ప్రయత్నేన  ధ్యాతవ్యా చ ప్రయత్నతః  ॥౨౩౨॥
సదాశివశివేత్యేవ శివనామానుకీర్తనమ్ ।
కర్తవ్యమతియత్నేన ముక్తికామైరహర్నిశమ్  ॥౨౩౩॥
యస్యాస్త్యవికలా బుద్ధిః  శివనామానుకీర్తనే ।

తస్మిన్ననుగ్రహోస్స్త్యేవ   మహాదేవస్య సన్తతమ్ ॥౨౩౪॥
శఙ్కరానుగృహీతానాం శివనామానుకీర్తనమ్(నే) ।
భక్తిర్భవతి నాన్యేషాం సత్యం సత్యం న సంశయః ॥౨౩౫॥
శివేతి నామ విమలం యేన సాదరముచ్యతే ।
తేన ఘోరతరస్తూర్ణం  తీర్ణః  సంసారసాగరః ॥౨౩౬॥
శివనామాగ్నినేవాయం ఘోరసంసారసాగరః ।
శుష్యతే తత్ర సహసా నాన్యదస్త్యేవ శోషకమ్ ॥౨౩౭॥
॥ ఇతి శివరహస్యాన్తర్గతే  మహాదేవప్రోక్తం   శివనామమర్మోపదేశం సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౩। ౧౯౮-౨౩౭॥
- .. shrIshivarahasyam . ugrAkhyaH saptamAMshaH . adhyAyaH 23 . 198-237..

Notes:

Pārvatīపార్వతీ requests Mahādevaమహాదేవ that even though He had previously revealed

His AṣṭottaraSahasranāma అష్టోత్తరసహస్రనామ    of which all of the Names are capable

of bestowing liberation; yet, She wishes to know about That One Name that brings about

Muktiముక్తి with japa జపalone.
Mahādeva మహాదేవ delivers Upadeśa ఉపదేశ about the Core Meaning of His

DvyakṣaraNāma Śiva ద్వయక్షరనామ శివ as being the Nirākāra Parama Brahma

నిరాకార పరమ బ్రహ్మ  as expounded in the Vedanta వేదాన్త. The Name Śiva శివ is

Akṣarākāra AkṣaraBrahmaఅక్షరాకార అక్షరబ్రహ్మ . The same is recited as Namaḥ Śivāya

నమః శివాయ. He mentions thus about the japa జప of Pañcākṣara పఞ్చాక్షర and

Rudrādhyāyaరుద్రాధ్యాయ .

The DvyakṣaraNāma Śiva ద్వయక్షరనామ శివ is Tāraka Brahma తారక బ్రహ్మ ;
and that this knowledge is the MahāVidyā మహావిద్యా, ParamāVidyā పరమావిద్యా,
MokṣapradāVidyāమోక్షప్రదావిద్యా  and BrahmaVidyā బ్రహ్మవిద్యా .
Mahādeva మహాదేవ explains that He Himself initiates select-devotees to this Name;

and that the inclination to worship Him thus arises only with His Grace - Śivānugraha

శివానుగ్రహ .

Ṛṣi Gautamaఋషి గౌతమ shares that this ParamāVidyā పరమావిద్యా was understood

by Śivā శివా, and with due instruction from Mahādevaమహాదేవ the same was passed on

by Her to Her Son Ṣaṇmukha షణ్ముఖ who further passed it on to Nandikeśa నన్దికేశ .
It was subsequently passed on to Ṛṣi Agastya ఋషి అగస్త్య who expounded it to him

(Ṛṣi Gautamaఋషి గౌతమ). He iterates that those who recite the Śiva Nāma శివ నామ
withmuch devotion, continually receiveMahādevānugrahaమహాదేవానుగ్రహ ; and that Śiva

Nāma శివ నామ is such a Fire that dries up the GhoraSaṁsāraSāgaraఘోరసంసారసాగర
with such intensity that nothing else remains (to be dried further).

ṚṣiGautamaproktaṃŚivaNāmaMarmopadeśamఋషిగౌతమప్రోక్తం   శివనామమర్మోపదేశమ్
can be referred to in one of the links given below.

The link to the above mentioned ŚivĀṣṭottaraSahasranāma శివాష్టోత్తరసహస్రనామ    is also

given below.

